ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՕԳՈՍՏՈՍԻ 21-Ի ԹԻՎ 1174-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

	Կառավարության որոշումն ընդունելու անհրաժեշտությունը պայմանավորված է ՀՀ կառավարության 2025 թվականի օգոստոսի 21-ի թիվ 1174-ն որոշման կայացումից հետո երևան եկած նոր հանգամանքներով, որոնք, բացահայտված շահերի բախման համատեքստում, խոչընդոտ են հանդիսանում սույն արբիտրաժային գործով  Arnold & Porter ընկերության հետ համագործակցության համար՝ ելնելով ինչպես պետական անվտանգային, այնպես էլ ՀՀ մասնակցությամբ ընթացիկ այլ միջազգային իրավական վարույթների շրջանակներում ՀՀ շահերի պաշտպանության ապահովման անհրաժեշտությունից։
[bookmark: _GoBack]	Վերոգրյալի հետևանքով առաջացած իրավիճակում իրավաբանական-փաստաբանական խորհրդատվություն տրամադրող Folеy Hoag LLP ընկերության ընտրությունը պայմանավորված է մի շարք հանգամանքներով, այդ թվում՝ այն, որ ընկերության ներկայացված առաջարկը որակապես չի զիջում Arnold & Porter ընկերության ներկայացրած առաջարկին, ընկերությունը ՀՀ շահերի պաշտպանության նպատակով ներգրավված է մի շարք այլ միջազգային իրավական գործընթացներում և հանդիսանում է վստահելի գործընկեր, ինչպես նաև այն, որ ստեղծված իրավիճակում համաձայնել է ծառայությունները մատուցել նույն արժեքով, ինչ Arnold & Porter ընկերությունը (մինչդեռ նախորդիվ չէր ընտրվել առավել բարձր գնառաջարկ ներկայացնելու հիմքով միայն)։ 
	Ելնելով վերոգրյալից և հաշվի առնելով, որ ընկերությանն անհրաժեշտ է լինելու ապահովել վճարում փաստացի ծառայություններ մատուցելու պահից՝ նախքան վերջինս հետ պայմանագրի կնքումը մատուցվելիք ծառայությունների համար ևս, որոշման գործողությունը նախատեսվում է տարածել 2025 թվականի օգոստոսի 25-ից հետո ծագած հարաբերությունների վրա։ 

	 

